
# 2342 18 / აგვისტო / 2017 წ.

  

 ს ახ ელმწიფო  აუდიტის  ს ა მ ს ა ხურისთვის  ს ახ ელმწიფო  შეს ყიდვის
გ ა მ არტივებული  შეს ყიდვით  გ ა ნხორციელების  შეს ახ ებ  თანხმობის  გ აცემის

თაობაზე  
 

აღწერილობითი ნაწილი

1. ინფორმაცია მომართვის თაობაზე

სახელმწიფო შესყიდვების სააგენტოში 2017 წლის 16 აგვისტოს სახელმწიფო შესყიდვების ერთიანი
ელექტრონული სისტემის SMP მოდულის მეშვეობით წარმოდგენილ იქნა სახელმწიფო აუდიტის სამსახურის
SMP170002035 მომართვა გადაუდებელი აუცილებლობის საფუძვლით გამარტივებული შესყიდვის
განხორციელებაზე თანხმობის გაცემის შესახებ.

2. შესყიდვის ობიექტი

მომართვის მიხედვით, შემსყიდველი ორგანიზაცია გეგმავს, გაგრილების სისტემის ორი ცალი კომპრესორისა და
ვენტილატორის ძრავის (თანმდევი სამონტაჟო მომსახურებით) (CPV- 42100000 - დანადგარები მექანიკური
ენერგიის წარმოებისა და გამოყენებისთვის) შესყიდვას.

3. შემსყიდველი ორგანიზაციის დასაბუთება

შემსყიდველი ორგანიზაციის განმარტებით, სახელმწიფო აუდიტის სამსახურის თბილისის ადმინისტრაციულ
შენობაში, 2017 წლის 11 აგვისტოს, დაზიანდა გაგრილების სისტემის ორი ცალი კომპრესორი და ვენტილატორის
ძრავი, რის გამოც, არ მუშაობს გაგრილების სისტემა.

შემსყიდველი ორგანიზაციისვე განმარტებით, გადაუდებელი აუცილებლობის ვითარების დადგომა გამოიწვია
გაგრილების სისტემის მწყობრიდან გამოსვლამ, რომლის წინასწარ განსაზღვრა შეუძლებელი იყო. აღსანიშნავია,
რომ შექმნილი ვითარება მნიშნელოვან ზიანს აყენებს შემსყიდველი ორგანიზაციის ფუნქციონირებას, კერძოდ,
ზაფხულის პერიოდში, მაღალი ტემპერატურის გამო, თანამშრომლებისთვის იქმნება არასამუშაო პირობები.
შესაბამისად, ყოველივე ზემოაღნიშნულიდან გამომდინარე, საჭიროა შესყიდვა განხორციელდეს დროულად.

4. დაინტერესებული პირ(ებ)ის მოსაზრება

საკითხთან დაკავშირებით დაინტერესებულ პირებს სისტემის SMP მოდულში მოსაზრება არ გამოუხატავთ.

სამოტივაციო ნაწილი

5. შემაჯამებელი დასკვნა

სააგენტომ იმსჯელა შემსყიდველი ორგანიზაციის მომართვაზე, შეაფასა მასში მითითებული ინფორმაცია და
დაადგინა, რომ იგი აკმაყოფილებს სახელმწიფო შესყიდვების სააგენტოს თავმჯდომარის 2015 წლის 17 აგვისტოს
№ 13 ბრძანებით დამტკიცებული „გამარტივებული შესყიდვის კრიტერიუმებისა და გამარტივებული შესყიდვის
ჩატარების წესის“ მოთხოვნებს.

6. სააგენტოს შეფასება

სააგენტო მიიჩნევს, რომ სახეზეა გადაუდებელი აუცილებლობით შესყიდვის განხორციელების საჭიროება,
იმდენად რამდენადაც, გადაუდებელი აუცილებლობის ვითარების დადგომა გამოიწვია გაგრილების სისტემის
მწყობრიდან გამოსვლამ, რომლის წინასწარ განსაზღვრა შეუძლებელი იყო. აღსანიშნავია, რომ შექმნილი ვითარება
მნიშნელოვან ზიანს აყენებს შემსყიდველი ორგანიზაციის ფუნქციონირებას, კერძოდ, ზაფხულის პერიოდში,
მაღალი ტემპერატურის გამო, თანამშრომლებისთვის იქმნება არასამუშაო პირობები. შესაბამისად, ყოველივე
ზემოაღნიშნულიდან გამომდინარე, საჭიროა შესყიდვა განხორციელდეს დროულად.

აღნიშნულიდან გამომდინარე, სააგენტოს მიზანშეწონილად მიაჩნია, შემსყიდველი ორგანიზაციის მიერ
მოცემული შესყიდვა განხორციელდეს გამარტივებული შესყიდვის საშუალებით.

ამასთან, სააგენტო მოუწოდებს შემსყიდველ ორგანიზაციას, რომ მან სახელმწიფო შესყიდვები განახორციელოს
„სახელმწიფო შესყიდვების შესახებ“ საქართველოს კანონის მოთხოვნათა განუხრელი დაცვით, რათა
უზრუნველყოფილ იქნას შესყიდვებისათვის განკუთვნილი ფულადი სახსრების რაციონალური და გამჭვირვალე
ხარჯვა, კონკურენტული და არადისკრიმინაციული გარემოს შექმნით.

სარეზოლუციო ნაწილი

სააგენტომ იხელმძღვანელა სახელმწიფო შესყიდვების სააგენტოს თავმჯდომარის 2015 წლის 17 აგვისტოს № 13
ბრძანებით დამტკიცებული „გამარტივებული შესყიდვის კრიტერიუმებისა და გამარტივებული შესყიდვის
ჩატარების წესის“ მე-7 მუხლის პირველი და მე-6 პუნქტებით და დაადგინა:

1. დაკმაყოფილდეს სახელმწიფო აუდიტის სამსახურის SMP170002035 მომართვა და შემსყიდველ ორგანიზაციას
მიეცეს თანხმობა გამარტივებული შესყიდვის განხორციელებაზე.

2. ეს განკარგულება შეიძლება გასაჩივრდეს მისი ოფიციალური გაცნობის დღიდან ერთი თვის ვადაში, თბილისის
საქალაქო სასამართლოს ადმინისტრაციულ საქმეთა კოლეგიაში (ქ. თბილისი, დ. აღმაშენებლის ხეივანი მე-12 კმ.
№6), კანონმდებლობით დადგენილი წესით. 

